
Suġġett: Il-promozzjoni tar-rwol tan-nisa fil-ġlieda kontra r-radikalizzazzjoni u l-estremiżmu vjolenti  

In-nisa qed ikollhom rwol dejjem akbar bħala atturi importanti tal-bidla fl-iżvilupp u l-implimentazzjoni 
ta' strateġiji u politiki kontra r-radikalizzazzjoni, bħala opponenti importanti tal-propaganda estremista u 
r-radikalizzazzjoni tal-membri tal-familji u l-komunitajiet tagħhom. Tali politiki jeħtieġu l-involviment tas-
soċjetà b'mod ġenerali, il-promozzjoni tal-integrazzjoni u l-eliminazzjoni tal-kundizzjonijiet li jiffavorixxu 
l-proċessi ta' radikalizzazzjoni. 

Ir-Riżoluzzjoni 2178 tal-Kunsill tas-Sigurtà tan-Nazzjonijiet Uniti ta' Settembru 2014 irrikonoxxiet l-
influwenza diretta li n-nisa għandhom biex iwaqqfu t-tixrid tal-estremiżmu, u ħeġġet lill-Istati Membri 
jinvolvu lill-komunitajiet lokali u l-atturi mhux governattivi rilevanti – inklużi n-nisa – biex "jiġġieldu 
kontra n-narrattiva estremista vjolenti li tista' tinċita attakki terroristiċi." 

Ġew stabbiliti inizjattivi nazzjonali ffokati fuq ir-rwol tan-nisa bħala atturi tal-bidla, pereżempju fir-Renju 
Unit u l-Ġermanja. 

– Il-Kummissjoni għandha data dwar l-għadd ta' nisa involuti f'inizjattivi u politiki kontra r-
radikalizzazzjoni u t-terroriżmu? 

– X'inizjattivi konkreti ħadet il-Kummissjoni biex tinvolvi u tħeġġeġ lin-nisa fil-ġlieda kontra t-
terroriżmu u l-estremiżmu, inklużi programmi ta' taħriġ u sensibilizzazzjoni, anke permezz tal-iskambju 
tal-aħjar prattiki bejn l-Istati Membri u l-inizjattivi lokali? 

– Il-Kummissjoni żviluppat qafas speċifiku jew linja baġitarja biex tirreaġixxi b'mod strateġiku, 
permezz ta' approċċ ibbażat fuq il-ġeneru, billi tfassal miżuri preventivi kontra r-radikalizzazzjoni u l-
estremiżmu vjolenti? 


